
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জীবন-তরী।
মালা






কত কাল চলিবে যে যাইতে সে পারে আর।

কবে কোন্ শুভক্ষণে মিলিবে সে কর্ণধার॥

জীবনের পরপারে আছে সেই মহাদেশ।

চলিবে জীবন-তরী করি এই দুঃখ শেষ॥

প্রশান্ত সাগর সেই দুঃখ-বাত্যা নাহি বয়।

না আছে বিরহ দুঃখ সতত মিলনে রয়॥

সুমন্দ আনন্দ বায়ু বহে তথা অনুকূল।

সুখ-পাল-ভরে চলে হরষে হ’য়ে আকুল।

নাহি দুঃখ-কুজ্ঝটিকা নাহি তথা ঝঞ্ঝাবাত।

নহে শোক-সমাচ্ছন্ন না হয় অশনিপাত।

বহিতেছে দিবানিশি তথা সুখ-সমীরণ।

প্রবল বন্যার ন্যায় নাহিক ঝরে নয়ন॥

নাহি সদা দুঃখাবর্ত্ত সদা সুখে ভাসমান।

ভাসিবে আনন্দ নীরে করি দুঃখ সমাধান॥

আছে সেই শান্তি-স্থান বহু দূরে সন্নিবেশ।

পথে বাধা বিঘ্ন শত যাইতে সে মহাদেশ।

সেই শান্তি-মহাদেশে গিয়া শান্তি-নিকেতন।

হেরিব সে শান্তিময়ে যে শান্তি চাহে জীবন॥

শান্তি-রাজ্যে শান্তি-সুখে রহিয়াছে প্রাণময়।

শান্ত সৌম্য মূর্ত্তি হেরি জুড়াইব এ হৃদয়।৷

		 এই পাতা শেষ সম্পাদিত হয়েছে ০৫:৩৪টার সময়, ২৫ মার্চ ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

